
ᐆᒪᔪᓕᕆᓂᕐᒧᑦ ᐱᖁᔭᖅ 
 
ᑲᒥᓴᓇ ᐊᔪᕈᓐᓃᖅᑎᑕᐅᓯᒪᓪᓗᓂ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑎᑎᕋᖅᓯᒪᔪᒥ 80, 81, 195, 197 ᐊᒻᒪᓗ 201 
ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᐊᓯᖏᓪᓗ ᐱᔪᓐᓇᖅᑎᑕᐅᕕᓐᓄᑦ, ᐊᒻᒪᓗ ᒪᓕᓪᓗᓂ ᓈᒻᒪᒋᔭᐅᓯᒪᔪᒥᒃ 
ᐃᓱᒪᓕᐅᕈᑕᐅᓯᒪᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒐᕋᓛᓕᐅᖅᐳᖅ ᐃᒫᒃ:  
 
ᐅᖃᐅᓯᒃᓴᐃᑦ: 
• ᑐᑭᓯᒋᐊᕈᑎᐅᔪᖅ ᐃᓐᓇᑐᖃᐃᑦ ᑲᑎᒪᔨᕋᓛᖏᓐᓄᑦ ᐊᑑᑎᖃᑉᐸ ᓱᓕ ᐱᑕᖃᖏᑎᓪᓗᒍ 

ᐊᑐᖅᑕᐅᖃᑦᑕᖅᑐᒥᓂᕐᓄᑦ ᑖᒃᑯᓇᓂ ᒪᓕᒐᕋᓛᓂ?  
 
 

ᐊᖑᓇᓱᓐᓂᕐᒧᑦ ᒪᓕᒐᕋᓛᑦ 
 
 

ᑐᑭᓕᐅᖅᑕᐅᓯᒪᓂᖓ 
 
1. ᐱᑦᔪᑎᒋᓪᓗᒍ ᑖᒃᑯᐊ ᒪᓕᒐᕋᓛᑦ,  
 
“ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᕐᓂᖅ” ᑐᑭᖃᑉᐳᖅ ᐆᒪᔪᐃᑦ ᐱᔭᐅᔪᑦ ᓇᕆᐊᒃᑯᑦ, ᓂᕐᔪᑎ ᐆᒪᔪᖅᑕᐅᔪᖅ 
ᐊᑦᔨᒋᖏᑕᖓᒍᑦ ᑎᑎᕋᖅᓯᒪᔪᒥ 18, 29, 59, 62, 68, 69, 70 ᐅᕝᕙᓘᓐᓃᑦ 99 ᐱᖁᔭᓂ;  
 
“ᐃᓪᓗᐃᓇᖅᑑᑦ” ᑐᑭᖃᑉᐳᖅ ᖁᑭᐅᑎ ᓴᓇᔭᐅᓯᒪᔪᖅ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᖅ ᑐᕌᖅᑎᑕᐅᓂᐊᕐᓗᓂ 
ᐊᒻᒪᓗ ᖁᑭᕆᐊᖅᑕᐅᓂᐊᕐᓗᓂ ᐊᑕᐅᓯᕐᒧᑦ ᐊᒡᒐᒻᒧᑦ ᐅᕝᕙᓘᓐᓃᑦ ᖁᑭᐅᑎ ᓱᓪᓗᖃᑦᑐᒥᒃ ᑐᖔᓂ 305 mm 
ᑕᑭᓂᖓᒍᑦ.  
 
2. ᐊᔪᓐᓇᑎᑦᑎᔪᑦ ᑖᒃᑯᓇᓂ ᒪᓕᒐᕋᓛᓂ ᐋᖅᑭᒃᑕᐅᓯᒪᕗᑦ ᒪᓕᒃᑐᑎᒃ ᐅᑯᓂᖓ  
 
   (a) ᑲᓇᑕᒥᐅᑦ ᐊᖏᕈᑎᒋᓯᒪᔭᖓ ᐊᖏᖃᑎᒌᒍᑎ ᓄᓇᕐᔪᐊᕐᒥ ᒥᑭᒋᐊᕐᓂᐊᕐᓂᕐᒧᑦ;  
 
   (b) ᓄᓇᕐᔪᐊᕐᒥ ᐊᖏᖃᑎᒌᒍᑎ ᐅᖑᒪᔭᐅᓂᖏᓐᓄᑦ ᓇᓄᐃᑦ ᐊᒻᒪᓗ ᓇᔪᒐᖏᑦ;  
 
   (c) ᐅᖑᒪᔭᐅᓂᖏᓐᓄᑦ ᑐᓐᖓᕕᒋᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᖓᓂ 1(3) 

ᐱᖁᔭᓂ; ᐊᒻᒪᓗ  
 
   (d) ᑐᓐᖓᕕᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᒃᑕᐅᓯᒪᔪᑦ ᐱᖁᔭᑎᒍᑦ.  
 
3. ᓇᓗᓇᖏᑦᑎᐊᖁᓪᓗᒍ 
 

(a) ᐱᑕᖃᖏᑦᑐᖅ ᑖᒃᑯᓇᓂ ᒪᓕᒐᕋᓛᓂ ᐊᔪᖅᑎᑦᑎᔪᓂᒃ ᐊᖑᓇᓱᓪᓗᓂ ᐆᒪᔪᒥᒃ 
ᐃᒃᓯᕚᓪᓗᓂ ᓄᓇᓯᐅᑎᒥᒃ ᐅᕝᕙᓘᓐᓃᑦ ᐊᓯᖏᑦ ᐃᖏᕐᕋᔾᔪᑎᐅᒍᓐᓇᖅᑐᑦ  

 ᒪᓕᓪᓗᓂ ᑎᑎᕋᖅᓯᒪᔪᒥᒃ 87(2) ᐱᖁᔭᓂ; ᐊᒻᒪᓗ  

 
   (b) ᐊᔪᖅᑎᑦᑎᔪᑦ ᑎᑎᕋᖅᓯᒪᔪᓂ 75, 80 ᐊᒻᒪᓗ 82 ᐱᖁᔭᓂ ᑐᕋᖓᔪᑦ 

ᐃᓚᓕᐅᑎᓯᒪᓪᓗᑎᒃ ᑎᑎᕋᖅᓯᒪᔪᓄᑦ ᑖᒃᑯᓇᓂ ᒪᓕᒐᕌᓛᓂ.  
 
 

ᓈᒻᒪᒋᔭᐅᓯᒪᔪᑦ ᐆᒪᔪᐃᑦ ᓴᖅᑮᒍᑕᐅᔪᑦ ᐅᕝᕙᓘᓐᓃᑦ ᐊᖑᑎ/ᐊᕐᓇᖅ ᐊᒻᒪᓗ ᐅᑭᐅᖏᓐᓂᒃ 
 
4. ᓈᒻᒪᒋᔭᐅᓯᒪᔪᑦ ᐆᒪᔪᐃᑦ ᓴᖅᑮᒍᑕᐅᔪᑦ ᐊᖑᑎᐅᓂᖏᓐᓂᒃ/ᐊᕐᓇᐅᓂᖏᓐᓂ ᐅᕝᕙᓘᓐᓃᑦ ᐅᑭᐅᖏᓐᓂᑦ 
ᓇᓗᓇᐃᖅᑕᐅᖃᑦᑕᖅᑐᑦ ᒪᓕᒃᑐᑎᒃ ᑎᑎᕋᖅᓯᒪᔪᑦ 4, 5 ᐊᒻᒪᓗ 6 ᐅᑯᓇᓂ ᐅᓂᒃᑳᖃᑦᑕᓂᕐᒧᑦ ᒪᓕᒐᕋᓛᓂᑦ.  
 
 

ᐊᑦᔨᒌᖏᑦᑐᑦ, ᐊᑐᖅᑕᐅᓲᑦ ᐊᒻᒪᓗ ᓄᑖᖑᖅᐸᓪᓕᐊᔪᑦ ᐊᖑᓇᓱᓐᓂᕐᒧᑦ  
 
5. (1) ᑭᓇᑐᐃᓐᓇᖅ ᐊᑐᕐᓂᐊᕐᖏᓚᖅ ᒥᑭᒋᐊᓂᒃ ᐊᖑᓇᓱᓪᓗᓂ ᐅᑯᓂᖓ ᐊᖏᔪᓂᒃ ᓂᕐᔪᑎᓂᒃ:  
 
   (a) Ovibos - ᐅᒥᒻᒪᒃ; 
 
   (b) Ursus - ᓇᓄᐃᑦ; 
 
   (c) Cervidae - ᑐᒃᑐ, ᑐᒃᑐᕙᒃ, ᑐᒃᑑᔭᖅ ᐊᒻᒪᓗ ᓇᐹᖅᑐᓕᒻᒥ ᑐᒃᑐ.. 
 
 (2) ᑎᑎᕋᖅᓯᒪᔪᖅ ᐃᓚᖓ (1) ᐊᑐᓐᖏᑦᑐᖅ ᐃᒪᐃᑉᐸᑦ 
 
   (a) ᐃᓄᓪᓚᒃᑖᖑᒍᓂ; 
 
   (b) ᑭᓇᑐᐃᓐᓇᖅ ᐊᑐᕈᓂ ᐱᔪᓐᓇᐅᑎᒥᓂᒃ ᐊᖑᓇᓱᓪᓗᓂ ᓂᕐᔪᑎᒥᒃ ᑎᑎᕋᖅᓯᒪᔪᒥ 

12, 13 ᐅᕝᕙᓘᓐᓃᑦ 14 ᐱᖁᔭᓂ;  
 
   (c) ᑭᓇᑐᐃᓐᓇᖅ ᐊᖑᓇᓱᒍᓐᓇᓂᕐᒧᑦ ᑐᓂᔭᐅᓯᒪᒍᓂ ᐊᑐᕐᓗᓂ ᐱᔪᓐᓇᐅᑎᒥᓂᒃ 

ᐊᖑᓇᓱᓐᓂᕐᒧᑦ ᐊᒥᓱᓂᒃ ᐆᒪᔪᓂᒃ ᑎᑎᕋᖅᓯᒪᔪᒃᑯᑦ 16 ᐱᖁᔭᓂ; ᐅᕝᕙᓘᓐᓃᑦ  
 
   (d) ᑭᓇᑐᐃᓐᓇᖅ ᐊᑐᕐᕈᓂ ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ ᐊᖏᖃᑎᒋᒍᑎᑎᒍᑦ 

ᐱᔪᓐᓇᐅᑎᒥᓂᒃ ᐊᖑᓇᓱᓪᓗᓂ ᑖᒃᑯᓂᖓ ᓂᕐᔪᑎᓂᒃ ᒥᑭᒋᐊᖃᕐᓂᒃᑯᑦ, 
ᓯᓚᑖᓃᑐᑦ ᓄᓇᕗᑦ ᐊᖏᖃᑎᒋᒍᑎᐅᑉ.  

 
6. (1) ᑮᓇᑐᐃᓐᓇᖅ ᐊᑐᕐᓂᐊᕐᖏᓚᖅ ᐊᓪᓕᕈᓐᖑᐊᓂᒃ ᒥᑭᒋᐊᓂᒃ ᐊᖑᓇᓱᓐᓂᐊᕐᓗᓂ ᐅᑯᓂᖓ ᓂᕐᔪᑎᓂᒃ:  
 
   (a) Castor canadensis - ᑭᖏᐊᖅ; 
 
   (b) Lutra  canadensis - ᑰᒥ ᐸᒥᐅᖅᑑᖅ; 

   (c) Martes americana - ᖃᕝᕕᐊᑦᓯᐊᖅ; 
 
   (d) Martes pennanti - ᑎᕆᐊᕐᕗᐊᖅ; 
 

   (e) Ondatra zibethicus - ᑭᕝᒐ;ᒃ; 
 
   (f) Taxidea taxus - badger. 
 
 (2) ᑭᓇᑐᐃᓐᓇᖅ ᐊᑐᕐᓂᐊᖏᓚᖅ ᐊᑐᖅᑕᐅᓲᓂᒃ ᓴᕕᕋᔭᓐᓂᒃ ᐊᓪᓕᕈᓐᖑᐊᓕᓐᓂᒃ ᒥᑭᒋᐊᓂᒃ 
ᐊᖑᓇᓱᓐᓂᐊᕐᓗᓂ ᐅᑯᓂᖓ ᓂᕐᔪᑎᓂᒃ:  
 
   (a) Canis latrans - ᐊᒪᕉᔭᖅ; 
 
   (b) Canis lupus - ᐊᒪᕈᖅ; 
 
   (c) Felis rufus - ᐱᖅᑐᖅᓯᕋᖅ; 
 
   (d) Lynx canadensis - ᐱᖅᑐᖅᓯᕋᖅ; 
 
   (e) Procyon lotor - ᐸᒥᐅᑯᑖᓕᒃ ᐃᔨᖏᒃ ᐊᒻᒪᓗᒃᑕᓖᒃ. 
 
ᐅᖃᐅᓯᒃᓴᖅ:  
• ᑖᒃᑯᐊ ᑎᑎᕋᖅᓯᒪᔪᑦ ᐊᑦᔨᒌᓕᖅᑎᑕᐅᔭᕆᐊᓖᑦ ᒥᑭᒋᐊᓄᑦ ᐃᓕᑕᕆᔭᐅᓯᒪᔪᓄᑦ ᑎᓕᓯᔾᔪᑎᒧᑦ, ᓲᕐᓗ, 

ᐃᓕᑕᖅᓯᔪᒪᖏᑦᑐᒍᑦ ᒥᑭᒋᐊᓂᒃ ᐊᔪᖅᑎᑕᐅᔪᓂᒃ ᑖᒃᑯᑎᒎᓇ ᑎᑎᕋᖅᓯᒪᔪᑎᒍᑦ.  
 
 (3) ᑭᓇᑐᐃᓐᓇᖅ ᐊᑐᖅᑐᖅ ᐆᒪᔪᒥᒃ ᓇᕆᐊᖃᓪᓗᓂ ᐊᖑᓇᓱᓪᓗᓂ ᒥᖅᑯᓕᒻᒥᒃ ᖃᐅᔨᓴᖃᑦᑕᓂᐊᖅᑐᖅ 
ᒥᑭᒋᐊᒥᓂᒃ 72 ᐃᑲᕐᕋᑕᒫᑦ ᐊᒻᒪᓗ, ᒪᓕᓪᓗᓂ ᑎᑎᕋᖅᓯᒪᔪᒥᒃ 18, ᐲᕐᓂᐊᕐᓗᓂᐅᒃ ᒥᑭᒋᐊᖅᑎᓯᒪᔭᖓ ᓂᕐᔪᑎ 
ᒥᑭᒋᐊᒥᓂᒃ.  
 
7. (1) ᒪᓕᓪᓗᓂ ᑎᑎᕋᖅᓯᒪᔪᖅ ᐃᓚᖓᓂᒃ (2), ᑭᓇᑐᐃᓐᓇᖅ ᐊᑐᕐᓂᐊᕐᖏᓚᖅ ᕿᒻᒥᒥᒃ ᐊᖑᓇᓱᓪᓗᓂ 
ᓂᕐᔪᑎᒥᒃ.  
 
 (2) ᑭᓇᑐᐃᓐᓇᖅ ᐊᑐᕈᓐᓇᖅᑐᖅ ᕿᒻᒥᒥᒃ ᒪᓕᒃᑎᑦᑎᓗᓂ, ᐅᖒᕆᓗᓂ, ᐱᑭᐊᖅᑎᑦᑎᓗᓂ, ᖃᐅᔨᒃᑲᐃᓗᓂ, 
ᒪᓕᓪᓗᓂ, ᕿᓂᕐᓗᓂ ᐅᕝᕙᓘᓐᓃᑦ ᐊᐃᓯᕐᓗᓂ, ᑐᖁᑦᑎᖏᓪᓗᓂ, ᒥᑭᔪᒥᒃ ᓂᕐᔪᑎᒥᒃ, ᓇᓄᕐᒥᒃ ᐅᕝᕙᓘᓐᓃᑦ 
ᖃᕝᕕᒻᒥᒃ. 
 
8. (1) ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᐊᑐᕐᓗᓂ ᐅᑯᓂᖓ  
 

   (a) ᐋᖅᑭᓛᕐᓂᐅᕐᒥᒃ ᓴᓐᖏᓂᓕ 8-ᒥᑦ ᑐᖔᓂᓘᓐᓃᑦ;  
 
   (b) ᒥᑭᒋᐊᖅ ᑭᒍᑕᐅᔭᓕᒃ ᓴᕕᕋᔭᓐᓂᒃ ᐅᕝᕙᓘᓐᓃᑦ ᐊᓪᓕᕉᔭᓖᑦ ᒥᑭᒋᐊᑦ;  
 
   (c) ᒥᑭᒋᐊᑦ ᐃᓯᒐᐃᓐᓇᕐᒧᑦ ᒥᑭᒋᐊᖅᑎᑦᑎᓲᑦ; 

   (d) ᒥᑭᒋᐊᑦ ᓴᓇᓯᒪᓂᖓ ᐋᖅᑭᑎᐊᖅᓯᒪᖏᑦᑐᖅ; 
   (e) ᒥᑭᒋᐊᖅ ᐊᑦᑐᓐᖏᖅᑎᐊᖅᓯᒪᖏᑦᑐᖅ ᐊᑦᑕᓇᐃᖅᓯᒪᓂᖓᓄᑦ ᐅᕝᕙᓘᓐᓃᑦ 

ᓄᓱᐊᕐᓗᓂ;  
 
   (f) ᐃᓪᓗᐃᓇᖅᑑᑦ;     
 
   (g) ᑭᓱᑐᐃᓐᓇᖅ ᓇᓗᓇᐃᖅᑕᐅᓯᒪᔪᑦ, ᑎᑎᕋᖅᓯᒪᔪᑎᒍᑦ 84 ᐃᓗᐊᓂ 

ᐱᕋᔭᒃᐸᑦᑐᓄᑦ ᒪᓕᒐᕐᔪᐊᓂ, ᐃᒫᒃ "ᐊᑐᕆᐊᖃᖏᑦᑐᖅ ᖁᑭᐅᑎ", 
"ᐊᑐᕈᓐᓇᐃᓕᑎᑕᐅᓯᒪᔪᖅ ᖁᑭᐅᑎ", "ᐊᔪᖅᑎᑕᐅᔪᖅ ᓱᒋᐅᑎ", "ᐊᔪᖅᑎᑕᐅᔪᖅ 
ᐊᖑᓇᓲᑎ" ᐅᕝᕙᓘᓐᓃᑦ "ᐊᔪᖅᑎᑕᐅᔪᖅ ᓱᓇᒐᐃᑦ"; ᐅᕝᕙᓘᓐᓃᑦ  

 
   (h) ᓱᒋᐅᑎ ᐊᐅᓚᑕᐅᒍᓐᓇᖅᑐᖅ ᓇᕿᑦᑕᒐᖅᑎᒍᑦ ᖃᓂᖏᑦᑐᒥᒃ ᐊᓯᐊᓃᓪᓗᓂ. 
 
 (2) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᒥᑭᔪᓂᒃ ᓂᕐᔪᑎᓂᒃ ᖁᑭᐅᑦᑕᐅᔭᓄᑦ, ᑕᒪᒃᑯᐊᓕ ᑭᓯᐊᓂᓕ 
ᖁᑭᐅᑦᑕᐅᔭᐃᑦ,  ᓄᓱᓐᓂᖃᑦᑐᖅ ᑐᖔᓂ 55 kg.  
 
 (3) ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᐊᖏᔪᒥᒃ ᓂᕐᔪᑎᒥᒃ ᐊᑐᕐᓗᓂ ᐆᒥᖓ  
 
   (a) ᓱᓪᓗᐊᒍᑦ ᓱᓇᒐᓕᖅᓱᕆᐊᓕᒃ ᒥᑭᓂᖅᓴᐅᑉᐸᑦ .44 ᓴᓐᖏᓂᖓ;  
 
   (b) ᐋᖅᑭᓛᕐᓂᐅᑦ ᐋᖅᑭᓛᖏᑦ ᒥᑭᓂᖅᓴᐅᑉᐸᑕ 00 ᐅᕝᕙᓘᓐᓃᑦ SSG;  
 
   (c) ᖁᑭᐅᑦᑕᐅᔭᒥᒃ, ᑕᒪᒃᑯᐊ ᑭᓯᐊᓂ ᖁᑭᐅᑦᑕᐅᔭᐃᑦ, ᓄᓱᓐᓂᖃᑦᑐᖅ ᑐᖔᓂ 68 

kg;  
 
   (d) ᐱᓯᔅᓯ ᓄᓱᓐᓂᖃᑦᑐᖅ ᑐᖔᓂ 45 kg;  
 
   (e) ᖁᑭᐅᑦᑕᐅᔭᖅ ᑲᔾᔪᓕᒃ ᑐᖔᓂ 2.22 cm;  
 
   (f) ᖁᑭᐅᑦᑕᐅᔭᖅ ᑲᔾᔪᓕᒃ ᐅᖁᒪᐃᓐᓂᖃᑦᑐᒥᒃ ᑐᖔᓂ 16.2 g;  
 
   (g) ᓂᒐᖅᑎᑎᔾᔪᑦ ᓴᕕᕋᔭᐅᔭᒥᒃ ᐅᕝᕙᓘᓐᓃᑦ ᓴᕕᕋᔭᒥᒃ ᓴᓇᓯᒪᔪᖅ;  
 
   (h) ᓂᒐᖅᑎᑎᔾᔪᑦ ᐊᑕᐅᓯᐅᓪᓗᓂ ᓴᕕᕋᔭᑯᑖᒃ; ᐅᕝᕙᓘᓐᓃᑦ  
 
   (i) ᓂᒐᖅᑎᑎᔾᔪᑦ ᑮᒻᒥᖅᑕᐅᑎᖃᖏᑦᑐᖅ ᒥᑭᒋᐊᖅᑐᖃᑉᐸᑦ ᓂᕐᔪᑎᒥᒃ 

ᒥᑭᒋᐊᖅᓯᒪᓕᑐᐊᖅᑲᑦ ᐲᕈᓐᓇᐃᓕᒐᔭᖅᑐᖅ.  
 
ᐅᖃᐅᓯᒃᓴᑦ: 
• ᑕᐃᓐᓇᑐᖃᐅᓚᐅᖅᑐᖅ ᐊᔪᖅᑎᑦᑎᔪᖅ ᐊᑐᕐᓂᕐᒥᒃ "ᐅᔭᖅᑲᓂᒃ, ᐱᓯᒃᓯᓂᒃ, ᓴᕕᓂᒃ, ᐊᓯᖏᓪᓗ" 

ᐊᖑᓇᓱᓐᓂᐊᕐᓗᓂ ᐊᖏᔪᒥᒃ ᓂᕐᔪᑎᒥᒃ ᐲᖅᑕᐅᓯᒪᓕᖅᑐᖅ.  

• ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᑦ ᐊᒻᒪᓗ ᐱᕋᔭᒃᐸᑦᑐᐃᑦ ᒪᓕᒐᕐᔪᐊᖓ ᑲᒪᒋᔭᖃᖃᑦᑕᖅᑐᑦ ᑕᒪᑐᒥᖓ 
ᐃᑭᓕᖅᑕᐅᓯᒪᔪᓂᒃ ᓈᓪᓕᓵᑎᑕᐅᔪᓂᒃ ᐆᒪᔪᓂᒃ.  

 
 (4) ᑭᓇᑐᐃᓐᓇᖅ ᐊᑐᕐᓂᐊᕐᖏᓚᖅ ᓱᓇᒐᕐᓂᒃ ᑐᖔᓃᑦᑐᓂᒃ .243 ᓴᓐᖏᓂᓕᓐᓂᒃ ᐊᖑᓇᓱᓐᓂᐊᕐᓗᓂ 
ᓇᓄᕐᒥᒃ, ᑐᑦᑐᕐᔪᐊᕐᒥᒃ ᐅᕝᕙᓘᓐᓃᑦ ᐅᒥᒻᒪᒻᒥᒃ.  
 
ᐅᖃᐅᓯᒃᓴᑦ: 
• ᓇᓗᓇᐃᖅᑕᐅᓂᖓ ᓱᓇᒐᐃᑦ ᓇᓗᓇᓚᐅᖅᑐᖅ ᐃᓘᓇᖏᓐᓄᑦ, ᑕᐃᒪᓕ ᐊᑦᑎᓂᖅᐹᖑᔪᖅ ᓴᓐᖏᓂᖓ 

ᐊᑐᖅᑕᐅᒐᔭᖔᖅᑐᖅ.  
• ᓄᓇᕗᑦ ᒐᕙᒪᒃᑯᑦ ᐊᑐᖅᑕᐅᖁᔨᖔᕋᓗᐊᖅᐳᑦ ᑖᒃᓱᒥᖓ ᓴᓐᖏᓂᖓᓂᒃ ᐊᖑᓇᓱᒃᑎᓕᒫᓄᑦ.  
• ᐅᑦᔨᕈᓱᒋᑦ ᑖᓐᓇ ᑎᑎᕋᖅᓯᒪᔪᖅ 80(2)(b) ᐱᖁᔭᓂ, ᐊᔪᖅᑎᑦᑎᔪᖅ ᓱᓇᒐᕐᓂᒃ ᑐᖔᓃᑦᑐᓂᒃ 5.56 mm. 

ᓱᓕ ᐊᖑᓇᓱᒃᑎᓂᒃ ᐊᑐᕈᓐᓇᑎᑦᑎᒐᔭᖅᑐᖅ ᓱᓇᒐᖏᓐᓂᒃ .222, .22-250 ᐊᒻᒪᓗ .223 
ᐊᖑᓇᓱᓐᓂᐊᕐᓗᑎᒃ ᐊᖏᔪᓂᒃ ᓂᕐᔪᑎᓂᒃ (ᑐᒃᑐᑦ, ᐊᒪᕈᑦ ᐊᒻᒪᓗ ᖃᕝᕖ).  

 
 

ᐃᓄᐃᑦ ᖃᐅᔨᒪᔭᑐᖃᖏᑦ 
 
9. (1) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᓂᕐᔪᑎᒥᒃ ᓱᕋᐃᔾᔪᑎᐅᓂᐊᕐᓗᓂ ᑐᓐᖓᕕᒋᔭᖓᓂ 
ᐃᓖᔭᖅᓱᖅᑕᐃᓕᓂᖅ/ᕿᒪᐃᑦᑕᐅᓕᓂᖅ.  
 
 (2) ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᓂᕐᔪᑎᒥᒃ ᓱᕋᐃᔾᔪᑎᐅᓂᐊᕐᓗᓂ ᑐᓐᖓᕕᖏᓐᓂᒃ 
ᓯᕐᓕᓵᖅᑎᑦᑎᑕᐃᓕᓂᖅ/ᓇᓪᓕᓵᖅᑎᑎᑦᑕᐃᓕᓗᓂ.  
 
 (3) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᓂᕐᔪᑎᒥᒃ ᓱᕋᐃᔾᔪᑎᐅᓂᐊᕐᓗᓂ ᑐᓐᖓᕕᖏᓐᓂᒃ 
ᐃᑉᐱᒍᓱᑦᑎᐊᕐᓂᖅ ᓂᕐᔪᑎᓕᒫᓂᒃ/ᐱᑦᑎᐊᕐᓂᖅ ᓂᕐᔪᑎᓂᒃ.  
 
 (4) ᐃᓘᓇᑎᒃ ᐊᖑᓇᓱᒃᑐᑦ ᓂᕐᔪᑎᒥᒃ ᒪᓕᓐᓂᐊᖅᐳᑦ ᑐᓐᖓᕕᒋᔭᖏᓐᓂᒃ ᐱᒻᒪᓴᕐᓂᖅ / 
ᐊᔪᐃᖅᔪᒥᖃᑦᑕᖅᓯᒪᓂᖅ ᐱᔪᓐᓇᕐᓂᕆᔭᖓᓄᑦ ᐊᖑᓇᓱᓪᓗᓂ.  
 
 

ᐊᔪᓐᖏᑎᑕᐅᓂᖅ ᓂᕿᒃᓴᖅᓯᐅᕋᓱᐊᕐᓂᕐᒧᑦ ᑎᒻᒥᐊᓄᑦ  
 
10. ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᑐᓗᒐᕐᒥᒃ.  
 
ᐅᖃᐅᓯᒃᓴᑦ: 
• ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᑉᐳᑦ ᐊᔪᓐᖏᑎᑦᑎᔪᖃᖏᓪᓗᓂ ᑐᓗᒐᕋᓱᐊᕐᓂᕐᒥᒃ.  
 
11. (1) ᑭᓇᑐᐃᓐᓇᖅ, ᐃᓄᓪᓚᕆᐅᖏᒃᑯᓂ, ᑐᖁᑦᑎᓂᐊᖏᓚᖅ ᑎᒻᒥᐊᑦ ᐆᒪᔪᖅᑕᐅᓲᓂᒃ, ᑕᐃᓐᓇ 
ᑭᓇᑐᐃᓐᓇᖅ ᐊᔪᓐᖏᔾᔪᑎᖃᕋᓗᐊᕐᕈᓂ ᐊᖑᓇᓱᓪᓗᓂᐅᒃ. 
  
 (2) ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᐆᒪᔪᒥᒃ ᑎᒻᒥᐊᑦ ᐆᒪᔪᖅᑕᐅᓲᓂᒃ, ᐊᓯᖏᓐᓂᒃ ᐅᒃᐱᔪᐊᑦ, ᐅᖓᑖᓂ 
ᐊᕐᕌᒍᖃᓕᖅᑐᒥᒃ ᐊᑕᐅᓯᐅᖏᑦᑐᒥᒃ.  

ᐅᖃᐅᓯᒃᓴᑦ: 
• ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᑦᑐᑦ ᐊᔪᖅᑎᑕᐅᖏᓪᓗᑎᒃ ᐊᖑᓇᓱᓐᓂᕐᒧᑦ ᑎᒻᒥᐊᓂᒃ ᐆᒪᔪᖅᑕᐅᓲᓂᒃ 

ᐊᑕᐅᓯᐅᖏᑦᑐᒥᒃ ᐊᕐᕌᒍᓕᓐᓄᑦ.  
 
 (3) ᑭᓇᑐᐃᓐᓇᖅ ᐱᓂᐊᖏᓚᑦ ᐆᒪᔪᒥᒃ ᑎᒻᒥᐊᑦ ᐆᒪᔪᖅᑕᐅᓲᒥᒃ ᓇᕆᐊᖃᕐᓂᒃᑯᑦ, ᑭᓯᐊᓂᓕ ᓇᕆᐊᖅ 
ᐅᐸᑦᑕᐅᓯᒪᐃᓐᓇᖅᐸᑦ ᑭᒡᒐᕕᐊᔾᔪᓕᕆᔨᒻᒪᕆᐅᔪᒧᑦ.  
 
 

ᐊᔪᓐᖏᑎᑕᐅᓂᖅ ᐊᖑᓇᓱᓐᓂᐊᕐᓗᓂ ᓇᓄᕐᓂᒃ 
 
12. (1) ᑭᓇᑐᐃᓐᓇ ᐊᖑᓇᓱᓐᓂᐊᕐᖏᓚᖅ ᓇᓄᕐᒥᒃ ᐊᑖᓂ ᐊᕐᕌᖑᖃᑦᑐᒥᒃ ᐱᖓᓱᑦ ᑭᓯᐊᓂᓕ  
 
   (a) ᕿᒪᑦᑕᐅᓂᑰᔮᖅᐸᑦ ᐊᓈᓇᖓᓄᑦ; ᐅᕝᕙᓘᓐᓃᑦ  
 
   (b) ᐊᓈᓇᖓ ᑐᖁᑕᐅᓂᖅᑲᑦ ᑐᐊᕕᓐᓇᖅᑐᖃᑦᑎᓪᓗᒍ ᒪᓕᓪᓗᓂ ᑎᑎᕋᖅᓯᒪᔪᒥᒃ 97 

ᐃᓗᐊᓂ ᐱᖁᔭᑦ ᐊᒻᒪᓗ ᐆᒪᒍᓐᓇᓂᐊᖅᑑᔮᖏᑉᐸᑦ.  
 
 (2) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᐊᕐᓇᓗᒻᒥᒃ ᐊᐃᑉᐸᖃᑦᑐᒥᒃ ᓇᓅᖃᑎᒥᓂᒃ ᐊᕐᕌᒍᖃᑦᑑᔮᖅᑐᒥᒃ 
ᐊᑖᓂ ᐱᖓᓱᑦ.  
 
ᐅᖃᐅᓯᒃᓴᑦ: 
• ᓄᓇᕗᑦ ᑐᓐᖓᕕᒃᑯᑦ ᑐᒃᓯᕋᑦᑐᑦ ᐊᔪᖅᑎᑕᐅᖏᓪᓗᑎᒃ ᐊᖑᓇᓱᓐᓂᕐᒥᒃ ᓇᓄᐊᕋᓂ ᐅᕝᕙᓘᓐᓃᑦ ᐃᓚᒌᓂᒃ 

ᓇᓄᕐᓂᒃ. ᑭᓯᐊᓂᓕ, ᓄᓇᕗᑦ ᒐᕙᒪᒃᑯᑦ ᐅᑉᐱᕈᓱᒃᑐᑦ ᑕᒪᓐᓇ ᓱᕋᐃᓂᐅᒐᔭᕐᒪᑦ ᓄᓇᕐᔪᐊᕐᒥ 
ᐊᖏᖃᑎᒌᒍᑎᒥᒃ ᐅᖑᒪᑎᑦᑎᓂᕐᒧᑦ ᓇᓄᕐᓂᒃ ᐊᒻᒪᓗ ᓇᔪᒐᖏᓐᓂᒃ.  

• ᑎᑎᕋᖅᑕᐅᓯᒪᔪᑦ ᐱᑕᖃᑦᑎᑦᑎᓂᕐᒧᑦ ᖃᐅᔨᓴᕋᔅᓴᓂᒃ ᓅᑕᐅᓚᐅᖅᑐᖅ ᐅᓂᒃᑳᖃᑦᑕᓂᕐᒧᑦ ᒪᓕᒐᕋᓛᖏᓐᓄᑦ.  
 
 (3) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᐊᕐᓇᓗᒃᒥᑦ ᑎᓯᒦᑦᑐᒥᒃ ᐅᕝᕙᓘᓐᓃᑦ ᑎᓕᓯᐅᖅᐸᓪᓕᐊᔪᒥᒃ.  
 
13. (1) ᑭᓇᑐᐃᓐᓇᖅ, ᐃᓄᓪᓚᕆᐅᖏᑦᑐᖅ ᐅᕝᕙᓘᓐᓂᑦ ᑐᓂᔭᐅᓯᒪᔪᖅ ᐊᑐᕐᓗᓂ ᐱᔪᓐᓇᕐᓂᕐᒥᓂᒃ 
ᐊᖑᓇᓱᓪᓗᓂ ᐊᒥᓱᓂᒃ ᓂᕐᔪᑎᓂᒃ ᑎᑎᕋᖅᓯᒪᔪᑎᒍᑦ 16 ᐱᖁᔭᓂ, ᓇᓐᓂᐊᕈᓐᓇᖅᑐᖅ ᐃᓗᐊᓂ ᐃᑲᕐᕋᐃᑦ 6 
ᐃᖏᕐᕋᓲᑎᒍᑦ ᐊᑐᕐᓗᓂ ᐅᕝᕙᓘᓐᓃᑦ ᐊᓯᖏᑎᒍᑦ ᐃᖏᕐᕋᓲᒃᑯᑦ, ᒪᑯᑎᒎᓇᐅᖏᑦᑐᖅ ᕿᒧᒃᓯᓄᑦ, ᐅᐸᑦᑕᐅᔪᒧᑦ 
ᓯᓚᑖᓃᑦᑐᖅ ᓄᓇᓖᑦ ᐅᕝᕙᓘᓐᓃᑦ ᓄᓇᓕᕋᓛᓄᑦ ᐸᕐᓇᒃᑐᓄᑦ ᐊᖑᓇᓱᓐᓂᐊᕐᕋᒥᒃ.  
 
 (2) ᓇᓗᓇᖏᑦᑎᐊᖁᓪᓗᒍ, ᐊᐅᓚᕈᔾᔨᔨ ᐃᑲᔪᕈᓐᓇᖅᑐᖅ ᐊᑐᕐᓗᓂ ᐃᖏᕐᕋᓲᒥᒃ ᐊᓯᐊᓂᓪᓘᓐᓃᑦ 
ᓇᓐᓂᐊᑎᓪᓗᒋᑦ, ᑭᓯᐊᓂᓕ ᐊᑐᕆᐊᖃᖏᑦᑐᖅ ᑖᒃᓱᒥᖓ ᒪᓕᒃᓂᐊᕐᓗᓂ, ᐅᖒᕆᓂᐊᕐᓗᓂ, ᐱᑭᐊᖅᑎᑦᑎᓂᐊᕐᓗᓂ, 
ᖃᐃᔨᒃᑲᐃᓂᐊᕐᓗᓂ, ᑐᔾᔭᐃᓂᐊᕐᓗᓂ, ᐃᓱᒫᓗᒃᑎᑦᑎᓂᐊᕐᓗᓂ, ᒪᓕᓪᓂᐊᕐᓗᓂ ᐅᕝᕙᓘᓐᓃᑦ ᐊᐃᖅᓯᓂᐊᕐᓗᓂ 
ᓇᓄᕐᒥᒃ.  
 
ᐅᖃᐅᓯᒃᓴᑦ: 
• ᑖᓐᓇᓕ ᓄᑖᖑᔪᖅ ᑎᑎᕋᖅᑕᐅᓯᒪᔪᖅ ᐱᑕᖃᖁᔭᐅᓯᒪᔪᖅ ᓄᓇᕗᑦ ᒐᕙᒪᒃᑯᓐᓂᑦ.  

14. (1) ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᑲᔫᓂᖅᓴᐃᑦ ᐊᒃᖤᓂᒃ ᐊᕐᕌᒍᖃᑦᑐᒥᒃ ᒪᕐᕉᒃ ᑐᖔᓂ. 
 
 (2)  ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᐊᕐᓇᓗᕐᒥᑦ ᑲᔫᓂᖅᓴᐃᑦ ᐊᒃᖤᓂᒃ ᐱᖃᑎᖃᑦᑐᒥᒃ ᓇᓅᖃᑎᒥᓂᒃ 
ᐅᕝᕙᓘᓐᓃᑦ ᐅᑭᐅᖃᑦᑑᔮᖅᐸᖅ ᑐᖔᓂ ᒪᕐᕉᒃ.  
 
 (3) ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᐊᕐᓇᓗᒃᒥᑦ ᑲᔫᓂᖅᓴᐃᑦ ᐊᓪᓚᐃᑦ ᑎᓯᒦᑦᑐᒥᒃ ᐅᕝᕙᓘᓐᓂᑦ 
ᑎᓯᓕᐅᖅᑐᒥᒃ.  
 
ᐅᖃᐅᓯᒃᓴᑦ: 
• ᓄᓇᕗᑦ ᒐᕙᒪᒃᑯᑦ ᐆᒪᔪᓂᒃ ᖃᐅᔨᓴᖅᑎᖓ ᑭᓪᓕᖃᖁᔨᖏᑦᑐᑦ ᐅᑯᑎᒎᓇ ᐊᕐᓇᖅ/ᐊᖑᑦ, ᐅᑭᐅᖏᑦ, 

ᒪᑐᐃᖓᓂᖓᒍᑦ ᐊᖑᓇᓱᓐᓇᐅᑉ ᐅᕝᕙᓘᓐᓃᑦ ᖃᑕᓐᖑᑎᒌᑦ ᖃᓄᐃᓕᖓᓂᖏᓐᓄᑦ ᑕᒪᒃᑯᓄᖓ 
ᕿᕐᓂᖅᑕᓄᑦ ᓇᓄᕐᓄᑦ.  

 
ᐊᐅᓚᑦᑎᕝᕕᐅᔪᑦ 

 
15. ᐊᐅᓚᑦᑎᕝᕕᐅᔪᑦ ᓄᓇᐃᑦ ᐋᖅᑭᒃᑕᐅᓯᒪᔪᑦ ᓂᕐᔪᑎᓄᑦ, ᑭᓇᑐᐃᓐᓇᖅ ᐊᖑᓇᓱᓐᓂᐊᕐᖏᓚᖅ ᑖᒃᑯᓂᖓ 
ᓂᕐᔪᑎᓂᒃ ᓯᓚᑖᓃᑦᑐᓂᒃ ᐊᐅᓚᑦᑎᕝᕕᐅᔪᑦ.  
 
ᐅᖃᐅᓯᒃᓴᑦ: 
• ᖃᐅᔨᒋᐊᒃᑲᓐᓂᕆᐊᖃᑦᑐᒍᑦ ᐊᑦᔨᒌᖏᑦᑐᓂᒃ ᒪᓕᒐᓂᒃ ᑕᒪᑐᒧᖓ ᐊᐅᓚᑦᑎᕝᕕᐅᔪᑦ ᓄᓇᖏᓐᓄᑦ ᑖᓐᓇ 

ᑎᑎᕋᖅᑕᐅᓯᒪᔪᖅ ᓈᒻᒪᑦᑎᐊᕋᓗᐊᕐᒪᖔᖅ.  
 
 

ᑐᐊᕕᓐᓇᖅᑐᖃᑦᑎᓪᓗᒍ ᑐᖁᑦᑎᓂᖅ 
 
16. ᓇᓗᓇᖏᑦᑎᐊᖁᓪᓗᒍ, ᐱᕋᔭᓐᓂᐅᖏᑦᑐᖅ ᑭᓇᑐᐃᓐᓇᕐᒧᑦ ᐊᑐᕐᓗᓂ ᐊᖑᓇᓲᑎᒥᒃ, ᓴᓇᔭᐅᓂᑯᒥᒃ 
ᐅᕝᕙᓘᓐᓃᑦ ᓄᑖᖑᖅᐸᓪᓕᐊᔪᒥᒃ ᑐᖁᑦᑎᓂᐊᕐᓗᓂ ᐆᒪᔪᒥᒃ ᑐᖁᑕᐅᔭᕆᐊᖃᑦᑐᖃᑦᑎᓪᓗᒍ 
ᐃᓅᒍᓐᓃᖅᑐᖃᕐᓂᐊᖏᒻᒪᑦ, ᓴᐳᔾᔨᓂᕐᒧᑦ ᑭᓇᑐᐃᓐᓇᐅᑉ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐱᕐᓕᕋᑦᑎᑎᑦᑕᐃᓕᒪᓗᓂ 
ᒪᓕᓪᓗᓂ ᑎᑎᕋᖅᓯᒪᔪᖅ 97-ᒥᒃ ᐱᖁᔭᓂ.  
 

ᐃᑭᓕᖅᓯᒪᔪᑦ ᓇᓪᓕᓵᖅᑐᓂᒃ ᑐᖁᑦᑎᓂᖅ 
 
17. ᑭᓇᑐᐃᓐᓇᖅ ᑐᖁᑦᑎᒍᓐᓇᖅᑐᖅ ᓂᕐᔪᑎᒥᒃ ᐆᒪᔪᒥᒃ ᑭᓯᐊᓂᓕ ᓇᓪᓕᓵᖅᑐᒥᒃ ᑐᖁᔾᔪᑎᐅᒍᓐᓇᖅᑐᒥᒃ 
ᐋᓐᓂᐊᖃᑦᑐᖅ ᐅᕝᕙᓘᓐᓃᑦ ᑐᖁᓕᖅᑐᒥᑦ ᐊᑐᕐᓗᑎᒃ ᑕᕝᕙᓴᐃᓐᓇᖅ ᑐᖁᑦᑎᔪᓂᒃ ᐊᑐᐃᓐᓇᐅᔪᑎᒍᑦ, 
ᐱᔪᓐᓇᐅᑎᖃᖏᒃᑲᓗᐊᕐᕈᓂ ᐊᖑᓇᓱᒋᐊᒃᓴᖅ ᑖᒃᓱᒥᖓ ᓂᕐᔪᑎᒥᒃ, ᐃᒪᐃᒃᑯᓂ  
 
  (a) ᑭᓇᑐᐃᓐᓇᐅᑉ ᐃᓱᒪᒋᔭᖓᒍᑦ, ᓇᖅᑭᒍᓐᓇᐃᓕᔪᖅ; ᐊᒻᒪᓗ  
 
  (b) ᑭᓇᑐᐃᓐᓇᖅ ᐅᖃᐅᓯᖃᕐᓗᓂ ᐆᒪᔪᓕᕆᔨᒧᑦ ᐊᔪᕈᓐᓃᑐᐊᕈᓂ.  
 

ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᕐᓂᖅ 

18. (1) ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᕈᓂ ᐆᒪᔪᒥᒃ ᒥᑭᒋᐊᖃᑦᑎᐅᔪᖅ, ᐃᒪᐃᒋᐊᖃᑉᐳᖅ  
 
   (a) ᐲᕐᓗᓂᐅᒃ ᓂᕐᔪᑎᒐᓱᐊᖏᑕᖓ ᓂᕐᔪᑎ ᓇᖅᑭᒍᓐᓇᓂᐊᖅᑲᑦ ᐊᒻᒪᓗ 

ᐅᓗᕆᐊᓇᖅᑐᖃᕐᓂᐊᖏᑉᐸᑦ ᑭᓇᑐᐃᓐᓇᕐᒧᑦ ᐲᖅᓯᔪᒧᑦ;  
 
   (b) ᑐᖁᓪᓗᒍ ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᖅᑕᖓ ᓇᖅᑭᒍᓐᓇᓂᐊᖅᑑᔮᖏᑉᐸᑦ 

ᐲᖅᑕᐅᒐᓗᐊᕐᕈᓂ;  
 
   (c) ᑐᖁᓪᓗᒍ ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᖅᑕᖓ ᐆᒪᔪᓕᕆᔨᒃ ᑕᐃᒪᐃᖁᔨᑉᐸᑦ; 

ᐅᕝᕙᓘᓐᓃᑦ  
 
   (d) ᑐᖁᓪᓗᒍ ᓂᕐᔪᑎᒐᓱᐊᖏᑕᒥᓂᒃ ᓂᕐᔪᑎᖅᑕᖓ ᐅᓗᕆᐊᓇᖅᑐᖃᓗᐊᕐᓂᐊᖅᐸᑦ 

ᑭᓇᑐᐃᓐᓇᕐᒧᑦ ᐲᖅᓯᒐᓗᐊᕐᕈᓂ ᐊᒻᒪᓗ ᓇᖅᑭᓂᐊᖅᑑᔮᖏᑉᐸᑦ 
ᐆᒪᔪᓐᓂᐊᖅᑎᒨᕈᑎᓇᓱᓐᓂᐊᕐᕋᓗᐊᕐᓗᒍ ᐊᒻᒪᓗ ᐲᖅᑕᐅᒍᓂ.  

 
 (2) ᓂᕐᔪᑎ ᐲᖅᑕᐅᒍᓂ ᑭᓯᐊᓂ. ᑭᓇᑐᐃᓐᓇᖅ ᒥᑭᒋᐊᖁᑎᓕᒃ ᑐᓂᓯᓂᐊᖅᑐᖅ ᓂᕐᔪᑎᒥᒃ ᐆᒪᔪᓕᕆᔨᕐᒧᑦ 
ᓇᓗᓇᐃᖅᑕᐅᓯᒪᓂᐊᕐᒪᑦ ᐊᒻᒪᓗ ᐃᒋᑕᐅᓗᓂ ᑎᑎᕋᖅᓯᒪᔪᖅ 20 ᒪᓕᓪᓗᒍ.  
 
 

ᐅᔭᒦᑦ 
 
19. ᑭᓇᑐᐃᓐᓇᖅ ᓇᓂᓯᔪᖅ ᓈᓚᐅᑎᓕᒻᒥᒃ ᐅᕝᕙᓘᓐᓃᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᔭᒥᒥᒃ ᓂᕐᔪᑎᒥᒃ 
ᓄᓇᒥᓪᓘᓐᓃᑦ ᓯᑯᒥᓪᓘᓐᓃᑦ ᑐᓂᔭᐅᓂᐊᖅᑐᖅ ᐆᒪᔪᓕᕆᔨᒧᑦ ᐊᔪᓐᓇᕈᓐᓃᑐᐊᖅᐸᖅ.  
 
 
 

ᓇᓗᓇᐃᒃᑯᑎᑖᕐᓂᖅ ᐊᒻᒪᓗ ᐃᒋᑦᑎᓂᖅ ᓂᕐᔪᑎᒥᒃ 
 
20. (1) ᐅᓇ ᑎᑎᕋᖅᓯᒪᔪᖅ ᑐᕌᖓᔪᖅ ᑐᖁᖓᔪᓄᑦ ᓂᕐᔪᑎᓄᑦ ᐃᒪᐃᑦᑐᖃᑦᑎᓪᓗᒍ 
 
   (a) ᑐᐊᕕᓐᓇᑐᒃᑯᑦ ᑐᖁᑕᐅᔪᖅ ᑎᑎᕋᖅᓯᒪᔪᖅ 97 ᐃᓗᐊᓂ ᐱᖁᔭᑦ;  
 
   (b) ᑐᖁᑕᐅᔪᖅ ᐃᑭᓕᖅᓯᒪᔪᖅ ᓇᓪᓕᓵᕐᓂᕐᒧᑦ ᐱᑦᔪᑎᖃᑦᑐᓂ ᑎᑎᕋᖅᓯᒪᔪᑎᒍᑦ 17;  
 
   (c) ᓂᕐᔪᑎᒃᑕᐅᓇᓱᖏᑦᑐᓂ ᓂᕐᔪᑎᖅᑕᐅᔪᖅ ᐲᖅᑕᐅᓂᑰᖏᑦᑐᖅ ᑎᑎᕋᖅᓯᒪᓂ 18; 

ᐅᕝᕙᓘᓐᓃᑦ  
 
   (d) ᓇᓂᔭᐅᔪᖅ ᑭᓇᑐᐃᓐᓇᕐᒧᑦ ᐱᑕᖃᖏᑎᓪᓗᒍ ᑭᓇᑐᐃᓐᓇᖅ ᒪᓕᒐᖅᑎᒍᑦ 

ᐱᔪᓐᓇᐅᑎᖃᑦᑐᖅ.  
 
 (2) ᑭᓇᑐᐃᓐᓇᖅ ᐱᔪᓐᓇᖅᑐᖅ ᓂᕐᔪᑎᒥᒃ, ᐱᔪᓐᓇᐅᑎᖃᖏᒃᑲᓗᐊᕐᓗᓂ ᐊᖑᓇᓱᒍᓐᓇᕐᓗᓂᐅᒃ, ᐋᑕᐅᒍᓂ 
ᐆᒪᔪᓕᕆᔨᒧᑦ ᐊᔪᓐᓇᕈᓐᓃᑐᐊᖅᐸᑦ.  

 (3) ᐆᒪᔪᓕᕆᔨ ᑐᓂᓯᓂᐊᖅᑐᖅ ᑭᓇᑐᐃᓐᓇᕐᒧᑦ ᐋᑦᑎᔪᒧᑦ ᓂᕐᔪᑎᒥᒃ ᓇᓕᖅᑲᑎᒍᑦ ᐊᑎᓕᐅᖅᑕᐅᓯᒪᓗᓂ 
ᐆᒪᔪᓕᕆᔨᒧᑦ ᐊᒻᒪᓗ  ᐱᔭᐅᒍᓐᓇᖅᑐᓂ ᖃᐅᔨᓴᕈᑕᐅᓂᐊᕐᓗᓂ ᓂᕐᔪᑎ ᑕᐃᒪᐃᑦᑕᕆᐊᖃᑦᑐᒋᒍᑎ.  
 
 (4) ᒪᓕᓗᓂ ᑎᑎᕋᖅᓯᒪᔪᖅ ᐃᓚᖓᓂ 100(2) ᐃᓗᐊᓂ ᐱᖁᔭᑦ, ᐆᒪᔪᓕᕆᔨ ᐃᒪᐃᒍᓐᓇᖅᑐᖅ, ᒪᓕᓪᓗᓂ 
ᑐᑭᒧᐊᒍᑎᓂᒃ ᐃᓱᒪᑕᒻᒪᕆᒻᒥᒃ, ᐃᒋᑦᑎᒍᓐᓇᖅᑐᖅ ᓂᕐᔪᑎᒥᒃ ᐃᒫᒃ  
 
   (a) ᐅᑎᖅᑎᓪᓗᓂᐅᒃ ᑕᐃᒃᑯᖓ ᑭᓇᑐᐃᓐᓇᕐᒧᑦ ᐋᑦᑎᔪᒥᓂᕐᒧᑦ ᐅᕝᕙᓘᓐᓃᑦ 

ᑐᓴᖅᑎᑦᑎᔪᒧᑦ ᓇᒦᓐᓂᖓᓂᒃ ᓂᕐᔪᑎ;  
 
   (b) ᑐᓂᔭᐅᓗᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓂᑦ ᐊᕕᑦᑐᖅᓯᒪᔪᓂ 

ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ;  
 
   (c) ᐱᓯᒪᔭᐅᓗᓂ ᐱᖁᑎᒋᔭᐅᓕᕐᓗᓂ ᓄᓇᕗᑦ ᒐᕙᒪᒃᑯᓐᓂᑦ;  
 
   (d) ᑐᓂᔭᐅᓗᓂ ᑕᑯᔭᒐᖃᕝᕕᒻᒧᑦ, ᐃᓕᓐᓂᐊᕐᕕᒻᒧᑦ ᐅᕝᕙᓘᓐᓃᑦ ᐊᑦᔨᐸᓗᖏᓐᓄᑦ 

ᐃᓕᓐᓂᐊᖅᕕᐅᔪᓄᑦ;  
 
   (e) ᐃᒋᑕᐅᑦᑎᐊᕐᓗᓂ ᓈᒻᒪᑦᑐᒋᔭᖓᒍᑦ ᐆᒪᔪᓕᕆᔨᐅᑉ, ᓂᕐᔪᑎ ᓱᕋᖅᓯᒪᓕᖅᐸᑦ, 

ᐃᒍᓇᖅᐸᑦ ᐅᕝᕙᓘᓐᓃᑦ ᐊᑑᑎᖃᕐᓂᐊᕐᕈᓐᓃᖅᐸᑦ; ᐅᕝᕙᓘᓐᓃᑦ   
 
   (f) ᓂᐅᕐᕈᑕᐅᓗᓂ ᐊᑭᑦᑐᕋᐅᑎᓂᒃᑯᑦ ᐊᒻᒪᓗ ᑐᓂᔭᐅᓗᑎᒃ ᓂᐅᕐᕈᑎᐅᔪᑦ 

ᑮᓇᐅᔭᐃᑦ ᓄᓇᒦᐅᑕᓂᒃ ᓴᐳᔾᔨᓯᒪᓂᕐᒧᑦ ᑮᓇᐅᔭᖏᓐᓄᑦ. 
 
 (5) ᐆᒪᔪᓕᕆᔨ ᑐᓂᓯᒍᓐᓇᖅᑐᖅ ᓇᓗᓇᐃᒃᑯᑎᒥᒃ, ᐊᖏᖅᑕᐅᓯᒪᔪᒥᒃ ᐃᓱᒪᑕᒻᒪᕆᒻᒧᑦ, ᓇᓗᓇᐃᖅᓯᔪᖅ 
ᓂᕐᔪᑎ ᒪᓕᒐᖅᑎᒍᑦ ᐱᔭᐅᓚᐅᕐᓂᖓᓂᒃ ᐊᒻᒪᓗ ᐱᓯᒪᔭᐅᓚᐅᕐᓂᖓᓂᒃ.  
 
ᐅᖃᐅᓯᒃᓴᑦ: 
• ᓇᓕᖅᑲᖅ ᑭᑉᐹᕆᒃᑐᑯᓗᒃᑕᖃᒃᑲᓐᓂᕋᔭᖅᑐᖅ ᓇᓗᓇᐃᖅᑕᐅᒍᓐᓇᓂᐊᕐᒪᑦ.  
 
 (6) ᑭᓇᑐᐃᓐᓇᖅ ᑐᓂᔭᐅᔪᖅ ᓇᓗᓇᐃᒃᑯᑕᒥᒃ, ᐱᓯᒪᑦᑎᒍᓐᓇᖅᑐᖅ ᐊᒻᒪᓗ ᐊᐅᓚᑎᑦᑎᓗᓂ ᓂᕐᔪᑎᒥᒃ 
ᐊᔪᓐᖏᔾᔪᑎᖃᖏᓪᓗᓂ ᐱᔪᓐᓇᐅᑎᒥᓪᓘᓐᓃᑦ.  
 
ᐅᖃᐅᓯᒃᓴᑦ 
• ᒪᓕᒐᕆᔭᐅᓂᑯ ᐱᓯᒪᑦᑎᓂᐊᕐᓗᓂ ᓯᕗᓂᐊᒍᑦ 1979 ᐲᖅᑕᐅᒍᓐᓇᖅᑐᖅ ᐱᑦᔪᑎᒋᓪᓗᒍ ᒪᓕᒐᖅ 

ᑎᑎᕋᖅᓯᒪᔪᒥ 85(1)(e) ᐱᖁᔭᓂ ᓴᐳᔾᔨᒐᔭᕐᒪᑦ ᒪᓕᒐᖅᑎᒍᑦ ᐱᓯᒪᔭᐅᓂᖓᓄᑦ.   

ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᒪᓕᒐᖓ 

 
21. (1) ᐅᓇ ᑎᑎᕋᖅᓯᒪᔪᖅ ᑐᕌᖓᔪᖅ ᐃᒪᐃᑦᑐᖃᑉᐸᑦ  
 
   (a) ᓂᕐᔪᑎ ᐊᖑᓇᓱᒃᑕᐅᑉᐸᑦ ᑭᓇᑐᐃᓐᓇᕐᒧᑦ ᑐᓂᔭᐅᓯᒪᓂᖃᖏᑦᑐᓄᑦ ᐅᓄᕐᓂᖏᑦ 

ᐊᖑᓇᓱᒃᑕᐅᒍᓐᓇᕐᓂᖏᓐᓄᑦ; ᐊᒻᒪᓗ  
 
   (b) ᓂᕐᔪᑎ ᐱᖁᑎᒋᔭᐅᑉᐸᑦ ᐊᒥᓲᓂᖃᑦᑐᓄᑦ ᐅᕝᕙᓘᓐᓂᑦ ᓇᔪᒐᖏᓐᓃᑦᑐᓄᑦ 

ᑐᓂᔭᐅᓯᒪᔪᑦ ᐊᑕᐅᓯᐅᖏᑦᑐᒧᑦ ᓄᓇᓕᓐᓄᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ 
ᐱᓕᕆᔨᖏᓐᓄᑦ.  

 
 (2) ᑐᖁᑕᐅᔪᖅ ᑐᕌᖅᑎᑕᐅᓂᐊᖅᑐᖅ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᑐᓂᔭᐅᓯᒪᔪᓄᑦ ᓄᓇᓕᓐᓄᑦ 
ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᐱᓕᕆᔨᖏᓐᓄᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᖓᓂ (1)(b) ᐃᓂᖃᑦᑐᑦ 
ᖃᓂᕐᓂᖅᐹᒧᑦ ᐆᒪᔪᖅᓯᕕᐅᔪᒥᓂᕐᒧᑦ.  
 
ᐅᖃᐅᓯᒃᓴᑦ 
• ᑖᒃᑯᐊ ᒪᓕᒐᒃᓴᑦ ᓅᑕᐅᓯᒪᔪᑦ ᓇᓄᐃᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᕐᓂᖏᓐᓄᑦ ᑎᓕᓯᔾᔪᑎᒧᑦ ᐊᒻᒪᓗ 

ᑐᕌᖓᓕᖅᑎᑕᐅᓪᓗᑎᒃ ᐃᓘᓇᖏᓐᓄᑦ ᓂᕐᔪᑎᓄᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ.  
 
21. (1) ᐅᓇ ᑎᑎᕋᖅᓯᒪᔪᖅ ᑐᕌᖓᔪᖅ ᐊᑐᖅᑕᐅᓂᖓᓄᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᕐᓂᖏᓐᓄᑦ ᓇᓄᐃᑦ.  
 
 (2) ᐃᓘᓇᑎᒃ ᓇᓄᐃᑦ ᐊᖑᓇᓱᒃᑕᐅᔪᑦ ᐅᖃᐅᑕᐅᓯᒪᔭᕆᐊᓖᑦ ᒪᓕᓪᓗᓂ ᑖᒃᓱᒥᖓ ᑎᑎᕋᖅᓯᒪᔪᒥᒃ 
ᓇᓗᓇᐃᖅᑎᕆᓕᖅᐸᑕ ᐅᓄᕐᓂᖏᓐᓂᒃ ᐊᖑᓇᓱᒃᑕᐅᒍᓐᓇᖅᑐᑦ ᐊᑐᖅᑕᐅᔪᑦ ᓇᓄᕐᓄᑦ.  
 
 (3) ᐊᕐᓇᓗᒃᒥᒃ ᓇᓐᓄᒃᑐᖃᑉᐸᑦ ᐱᖃᑎᖃᑦᑎᓪᓗᒍ ᐊᓯᐊᓂᒃ ᓇᓄᕐᒥᒃ ᑐᖔᓂ ᐱᖓᓱᑦ ᐅᑭᐅᖃᑦᑐᒥᒃ, 
ᑕᐃᓐᓇ ᐊᓯᐊ ᓇᓄᖅ ᐃᓱᒪᒋᔭᐅᕗᖅ ᐊᖑᓇᓱᒃᑕᐅᒍᓐᓇᕆᐊᖓᓂᒃ ᐊᑕᐅᑦᑎᒃᑰᖅᑕᐅᓗᑎᒃ ᐊᕐᓇᓗᓪᓗ.  
 
 (4) ᓇᓄᖅ ᐃᓱᒪᒋᔭᐅᔪᖅ ᐊᖑᓇᓱᒃᑕᐅᒍᓐᓇᕆᐊᖓᓂᒃ ᒪᓕᓪ.ᓗᓂ ᑎᑎᕋᖅᓯᒪᔪᖅ ᐃᓚᖓᓂ (3) 
ᓈᓴᖅᑕᐅᖃᑕᐅᓯᒪᕗᖅ ᐊᕐᕙᕆᓪᓗᓂᐅᒃ ᑐᖁᑕᐅᔪᒥᓂᖅ ᓇᓅᒃ ᐃᒪᐃᒃᑯᓂ  
 
   (a) ᒪᕐᕉᒃ ᐊᕐᕌᒎᒃ ᑐᖔᓃᑉᐸᑦ; ᐊᒻᒪᓗ  
 
   (b) ᐊᕐᓇᓪᓗᒃ ᐱᖃᑎᒋᔭᖓ ᑐᖁᑕᐅᑉᐸᑦ ᑐᖁᑦᑎᓂᐊᖏᒻᒪᑦ ᐃᓄᒻᒥᒃ, 

ᓴᐳᔾᔨᓂᖃᑦᑎᓪᓗᒋᑦ ᐱᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐱᕐᓕᕋᑦᑐᖃᕐᓂᐊᖏᒻᒪᑦ, 
ᒪᓕᓪᓗᓂ ᑎᑎᕋᖅᓯᒪᔪᖅ 97 ᐱᖁᔭᓂ.  

 
 (5) ᑐᖁᑕᐅᓯᒪᔪᖅ ᓇᓄᖅ ᐃᓱᒪᒋᔭᐅᔪᖅ ᐊᖑᓇᓱᒃᑕᒥᓂᐅᒋᐊᖓᓂᒃ, ᐱᔮᕆᔭᐅᓪᓗᓂ ᑐᖁᑕᐅᓂᕈᓂ 
ᐱᔮᕆᔭᐅᖏᓪᓗᓂᓘᓐᓃᑦ, ᑭᓯᐊᓂᓕ ᓇᓄᖅ  
 
   (a) ᑐᖁᕐᓂᕈᓂ ᐱᑦᔪᑎᖃᕐᓗᓂ ᓇᒻᒥᓂᖅ; ᐅᕝᕙᓘᓐᓃᑦ  

   (b) ᑐᖁᑕᐅᔪᖅ ᐃᑭᓕᖅᓯᒪᔪᖅ ᓇᓪᓕᓵᕈᓂ ᐱᑦᔪᑎᖃᕐᓗᓂ ᑎᑎᕋᖅᓯᒪᔪᓂ 17.  
 
22. ᓂᕐᔪᑎᐅᖃᑕᐅᔪᖅ, ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᕐᓗᑎᒃ ᐋᖅᑭᒃᑕᐅᓯᒪᑉᐸᑦ, ᐊᖑᓇᓱᒃᑕᐅᔪᒥᓂᐅᓗᓂ 
ᓄᓇᒥ ᐃᓕᑕᕆᔭᐅᓯᒪᖏᑦᑐᒥ ᓇᔪᒐᖃᕝᕕᖏᓐᓂ ᓂᕐᔪᑏᑦ, ᓂᕐᔪᑎ ᐃᓱᒪᒋᔭᐅᕗᖅ ᐊᖑᓇᓱᒃᑕᒥᓂᐅᒋᐊᖓᓂᒃ 
ᓇᔪᒐᖃᕝᕕᐅᔪᓂᒃ ᖃᓂᖅᓂᖅᐹᖑᔪᓄᑦ ᑕᐃᑯᖓ ᓄᓇᖓᓄᑦ.  
 

ᐊᔪᖅᑎᑕᐅᔪᑦ ᐱᕈᖅᑐᐃᑦ 
 
23. ᑭᓇᑐᐃᓐᓇᖅ ᐊᖑᓇᓱᓐᓂᐊᖏᓚᖅ ᐃᑦᔪᒥᒃ.  


